
COVID-19. վտանգի նվազեցում 

Լինել ապահով և կանխել տարածումը 

 
 

Ո՞ր իրավիճակներն են ավելի վտանգավոր 
 

Կարևոր է հասկանալ, թե ինչպես է տարածվում COVID-19 վիրուսը: Այն կօգնի ձեզ գնահատել ձեզ 

սպառնացող վտանգը և ձեռնարկել քայլեր՝ տարբեր իրավիճակներում ձեզ պաշտպանելու համար: 
 

Վիրուսը փոխանցվում է մեկ մարդուց մյուսին շնչառական կաթիլների և 

մանր մասնիկների միջոցով, որոնք օդ են արտանետվում COVID-19-ով 

վարակված անձի բերանից կամ քթից: Այդ կաթիլներն/մասնիկներն 

այնուհետև շնչում են այլ մարդիկ, կամ դրանք ընկնում են նրանց 

աչքերի, քթի կամ բերանի մեջ: Անձի վարակվելու վտանգը այնքան 

ավելի է մեծանում, որքան նա մոտենում է COVID-19-ով վարակված 

անձին: Սա հատկապես տեղի է ունենում, երբ վարակված անձը 

խոսում, երգում, հազում, բղավում, փռշտում կամ ծանր շնչում է: 

Վտանգի աստիճանը նաև ավելի բարձր է, եթե նրանք գտնվում են վատ օդափոխվող փակ տարածքում: 

Պատճառն այն է, որ վիրուս պարունակող կաթիլները կարող են խտանալ և տարածվել օդում: Վատ 

օդափոխության դեպքում դրանք նույնիսկ կարող են վարակված անձի սենյակից դուրս գալուց հետո մի 

քանի ժամ մնալ օդում:  
 

Ահա, թե ինչու են կարևոր դիմակները: Դրանք նվազեցում են մարդկանց կողմից դեպի օդ արտանետվող 

ԵՎ ներս շնչվող շնչառական կաթիլների քանակը: Դեմքը լավ գրկող N95, KN95 և KF94 շնչառական 

միջոցները (respirators) պետք է արգելափակեն այս մասնիկների առնվազն 94%-ը: 
 

Հնարավոր է նաև, սակայն հազվադեպ է պատահում, որ COVID-ի վիրուսը տարածվի կաթիլներով 

պատված մակերեսին դիպչելուց հետո ձեր աչքերին, քթին կամ բերանին դիպչելիս: Սա մեկ այլ պատճառ 

է, թե ինչու է կարևոր կանոնավոր կերպով ձեռքերը լվանալը: 

 

Ձեր տարածքում վարակի տարածման մակարդակը իմանալը կարող է օգնել ձեզ որոշել՝ ինչ 

պաշտպանիչ միջոցառումներ ձեռնարկել: Յուրաքանչյուր ոք պետք է ձեռնարկի լրացուցիչ 

նախազգուշական միջոցառումներ, երբ վտանգը մեծ է: Երբ վտանգը փոքր է, դուք կարող եք 

որոշումներ կայացնել՝ ելնելով անձնական նախասիրություններից և հարմարավետության 

մակարդակից: Դուք նաև պետք է հաշվի առնեք վտանգի մակարդակը ձեզ համար և ձեր ընտանիքի կամ 

աշխատավայրի մյուս անդամների համար: Դիտարկեք հետևյալը. 

• Արդյո՞ք դուք ապրում եք այլ անձի հետ, որն ունի առողջական խնդիր, որի պատճառով նա 

գտնվում է COVID-ի հետևանքով ծանր հիվանդանալու ավելի մեծ վտանգի ներքո: 

• Արդյո՞ք դուք ապրում եք որևէ մեկի հետ, որը պատվաստված չէ:  

• Արդյո՞ք տան ադնամներից որևէ մեկն աշխատում է խոցելի խմբում գտնվող մարդկանց հետ, 

որոնց համար COVID-ի հետևանքով ծանր հիվանդանալու վտանգն ավելի մեծ է: 

 

Լոս Անջելես Շրջանի ներկայիս իրավիճակին ծանոթանալու համար տե՛ս COVID-19-ի համայնքային 

վտանգի մակարդակը: 

Կան որոշ վայրեր, որտեղ COVID-19-ը ավելի հեշտորեն է տարածվում 

• Օդի վատ հոսքով փակ տարածքներ 

• Իրար մոտ գտնվող մեծաթիվ մարդկանցով մարդաշատ վայրեր 

• Սերտ շփում նախատեսող վայրեր, հատկապես որտեղ մարդիկ խոսում են (կամ 

ծանր շնչում են)՝ գտնվելով իրար մոտ 

 

http://www.ph.lacounty.gov/media/Coronavirus/
https://www.cdc.gov/handwashing/when-how-handwashing.html
http://publichealth.lacounty.gov/media/Coronavirus/data/post-surge-dashboard.htm
http://publichealth.lacounty.gov/media/Coronavirus/data/post-surge-dashboard.htm

Ինչպե՞ս նվազեցնել COVID-19-ի վտանգը 

• Ունեցեք COVID-19-ի դեմ արդիական կարգավիճակ: Ժամանակին ստացեք COVID-19-ի դեմ 
պատվաստանյութի բոլոր առաջարկվող դեղաչափերը՝ ներառյալ ձեր թարմացված խթանիչը: Դա 
լավագույն միջոցն է ձեզ COVID-19-ի հետևանքով ծանր հիվանդանալուց և մահանալուց 
պաշտպանելու համար: Պատվաստումը նաև նվազեցնում է երկարատև 
COVID-ի վտանգը։ (Հավելյալ տեղեկությունների  համար ստորև տե'ս 
«Պատվաստում» բաժինը: )  

   

• Կրեք լավ ծածկող և զտող դիմակ: Լոս Անջելեսի Շրջանում դիմակների և 
դիմակները կրելու կանոնների և առաջարկների մասին լրացուցիչ 
տեղեկությունների համար այցելեք ph.lacounty.gov/masks կայքէջ: Եթե դուք 
գտնվում եք ծանր հիվանդանալու ավելի բարձր վտանգի խմբում կամ բարձր վտանգավորության 
խմբում գտնվող մարդկանց շրջապատում, ապա շատ կարևոր է կրել բարձր արդյունավետության 
դիմակ (օրինակ՝ դեմքը լավ գրկող N95, KN95, KF94 դիմակներ կամ կրկնակի դիմակ) փակ և 
մարդաշատ բացօթյա հանրային վայրերում: 2 տարեկանից փոքր երեխաները չպետք է դիմակ 
կրեն։ 

 

• Բարելավեք օդի հոսքը: Որքան հնարավոր է խուսափեք օդի վատ հոսքով փակ տարածքներից: 
Բացեք պատուհաններն ու դռները, օգտագործեք օդափոխիչներ և օդը մաքրող շարժական 
սարքեր, միացրեք ջեռուցման ու օդափոխության համակարգերը և թարմացրեք զտիչները (տե՛ս 
Հիվանդությունների Վերահսկման Կենտրոնների (CDC) «Ձեր տան օդափոխության բարելավումը» 
կայքէջը   և Կալիֆորնիայի Հանրային Առողջության Վարչության «Խորհուրդներ փակ 
տարածքներում վտանգի նվազեցման համար» տեղեկատվական թերթիկը: 

 

• Հնարավորության դեպքում ընտրեք բացօթյա տարածքներ սոցիալական և մարզական 
գործողությունների համար: 

 

• Մնացեք տանը, եթե հիվանդ եք: Եթե ունեք COVID-19-ի ախտանիշներ, 
խոսեք բժշկի հետ և թեստավորվեք: Իմանալու համար ախտանիշների 
մասին և այն մասին, թե ինչ անել, եթե հիվանդ եք, տե՛ս՝ 
ph.lacounty.gov/covidcare: Անմիջապես դիմեք բժշկի, եթե COVID-19-ի 
հետևանքով ծանր հիվանդանալու վտանգը ձեզ համար մեծ է և ձեր թեստի 
արդյունքը դրական է, նույնիսկ եթե ձեր ախտանիշները մեղմ են: 
Բամաթիվ չափահասներ և որոշ երեխաներ համապատասխանում են 
COVID-19-ի դեղամիջոցներ ստանալու չափանիշներին: Հավելյալ 
տեղեկությունների համար տե'ս՝ ph.lacounty.gov/covidmedicines:  

 

• Հանձնեք COVID-19-ի արագ վիրուսային թեստ նախքան փակ տարածքում կհավաքվեք 
մարդկանց հետ, որոնք ձեր տանը չեն ապրում:  Լիովին ապահով լինելու համար ծրագրեք ունենալ 
առնվազն 2 բացասական արդյունքով թեստ՝ ձեր բացօթյա հավաքույթից առաջ 48 ժամվա 
ընթացքում, ինչպես որ խորհուրդ է տալիս Սննդի և Դեղորայքի Վարչությունը (FDA):  Սա 
հատկապես կարևոր է, եթե դուք գտնվելու եք այնպիսի մարդկանց շրջապատում, որոնց համար 
ծանր հիվանդանալու վտանգը մեծ է: Եթե ձեր թեստի արդյունքը դրական է, չեղարկեք ձեր 
ծրագրերը և մեկուսացեք տանը՝ հեռու ուրիշներից, նույնիսկ եթե լավ եք զգում ձեզ: Այցելեք 
ph.lacounty.gov/covidtests կայքէջ՝ իմանալու համար ավելին, թե երբ պետք է հանձնել թեստը, 
ինչպես նաև իմանալու ինքնուրույն կատարվող թեստերի մասին և հասկանալու ձեր թեստի 
արդյունքները: 

http://publichealth.lacounty.gov/media/Coronavirus/
http://publichealth.lacounty.gov/acd/ncorona2019/masks/
https://nam10.safelinks.protection.outlook.com/?url=https%3A%2F%2Fwww.cdc.gov%2Fcoronavirus%2F2019-ncov%2Fneed-extra-precautions%2Fpeople-with-medical-conditions.html&data=04%7C01%7Clespino%40nphic.org%7C0221256e86af4b1c42c408d9d7c4b563%7C539a619fd74f4c05b281deed518eb37b%7C0%7C0%7C637778062340445725%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000&sdata=whPjKzIaOb7f3JO66hFQ7rP8rDe1w50YGg5rufgqpsI%3D&reserved=0
http://publichealth.lacounty.gov/acd/ncorona2019/masks/#kindofmask
http://publichealth.lacounty.gov/acd/ncorona2019/masks/#kindofmask
https://www.cdc.gov/coronavirus/2019-ncov/prevent-getting-sick/Improving-Ventilation-Home.html
https://www.cdph.ca.gov/Programs/OPA/CDPH%20Document%20Library/Toolkits/Tips-for-Reducing-COVID-Risk-Indoors.pdf
https://www.cdph.ca.gov/Programs/OPA/CDPH%20Document%20Library/Toolkits/Tips-for-Reducing-COVID-Risk-Indoors.pdf
http://publichealth.lacounty.gov/acd/ncorona2019/reducingrisk/
http://publichealth.lacounty.gov/acd/ncorona2019/covidcare/
http://publichealth.lacounty.gov/acd/ncorona2019/medication/
https://www.fda.gov/medical-devices/safety-communications/home-covid-19-antigen-tests-take-steps-reduce-your-risk-false-negative-results-fda-safety
http://ph.lacounty.gov/covidtests

• Հաճախ լվացեք ձեր ձեռքերը և/կամ օգտվեք ձեռքերի ախտահանիչ միջոցից, հատկապես 
հանրային տարածքներում գտնվելուց հետո, որտեղ մակերեսներին դիպչում են շատ մարդիկ: 
Խուսափեք չլվացված ձեռքերով ուտելուց և ձեր դեմքին դիպչելուց: 

 

• Եղեք ճկուն: Պատրաստ եղեք փոփոխել ձեր ծրագրերը կամ հեռանալ, եթե հայտնվեք այնպիսի 
վայրում, որտեղ COVID-19-ը կարող է ավելի հեշտությամբ տարածվել: Օրինակ՝ փակ աղմկոտ 
մարդաշատ ռեստորանում, որտեղ շատ մարդիկ դիմակ չեն կրում: 

 

• Հետաձգեք ճամփորդությունը մինչև դուք և ձեզ հետ ճանապարհորդող անձինք ստանաք 

բոլոր դեղաչափերը, ներառյալ՝ խթանիչները: Անպայման կարդացեք CDC-ի երկրի ներսում և 
երկրից դուրս ճամփորդության ուղեցույցները և հետևեք դրանց: 

 

 

Բարձր վտանգավորության խմբում գտնվող անձինք 
 

Որոշ մարդիկ ավելի հավանական է, որ ծանր կհիվանդանան,  եթե վարակվեն COVID-19-ով: Սա 

ներառում է չպատվաստված, տարեց կամ որոշակի առողջական խնդիրներ ունեցող անձանց: Եթե դուք 

գտնվում եք բարձր վտանգավորության խմբում, դուք և այն մարդիկ, որոնց հետ ժամանակ եք 

անցկացնում, պետք է շատ զգույշ լինեք: Հետևեք վերևում թվարկված քայլերին՝ նվազեցնելու համար 

վտանգը, և ծանոթացեք վարակը բուժող դեղամիջոցներին: 

 

Պատվաստում 

Պատվաստումը ձեզ COVID-19-ի հետևանքով ծանր հիվանդանալուց, հիվանդանոցում 

հայտնվելուց կամ մահանալուց պաշտպանելու լավագույն միջոցն է: Այն նաև նվազեցնում է 

երկարատև COVID-19-ի վտանգը։ Լավագույն պաշտպանության համար դուք պետք է ստանաք 

բոլոր առաջարկվող դեղաչափերը (ներառյալ խթանիչ դեղաչափերը): 

• Եթե ժամանակին ստացել եք  COVID-19-ի դեմ պատվաստանյութերի բոլոր 

դեղաչափերը, խրախուսեք ձեր ընտանիքի անդամներին, ընկերներին, 

գործընկերներին և հարևաններին ստանալ պատվաստանյութը, ներառյալ՝ 

խթանիչ թարմացված (երկվալենտ) դեղաչափը: Վեց ամսական և ավելի բարձր 

տարիքի յուրաքանչյուր անձ պետք է պատվաստվի COVID-19-ի դեմ։ Լրացուցիչ 

տեղեկությունների համար այցելեք ph.lacounty.gov/covidvaccineschedules: 

• Եթե դուք դեռևս չեք պատվաստվել կամ չեք ստացել թարմացված խթանիչ 

դեղաչափը, դիտարկեք այժմ պատվաստվելը: Պատվաստանյութերը անվտանգ, 

արդյունավետ և անվճար են բոլորի համար՝ անկախ ներգաղթի 

կարգավիճակից: Խոսեք ձեր բժշկի հետ ցանկացած մտահոգության մասին: 

Պատվաստումը լայնորեն հասանելի է Լոս Անջելեսում՝ առանց ժամադրության: 

Այցելեք ph.lacounty.gov/howtogetvaccinated՝ ձեր մոտակայքում պատվաստման 

վայր գտնելու համար: Զանգահարեք 1-833-540-0473 հեռախոսահամարով, 

եթե ձեզ անհրաժեշտ է օգնություն ժամադրության, դեպի պատվաստման վայր 

տեղափոխվելու համար կամ եթե չեք կարող դուրս գալ տնից: Հեռախոսագծերը 

գործում են առավոտյան 8-ից երեկոյան 8:30-ը՝ շաբաթը 7 օր: Տեղեկությունները 

հասանելի են նաև շատ լեզուներով 24/7 ՝ զանգահարելով 2-1-11: 

http://publichealth.lacounty.gov/media/Coronavirus/
https://www.cdc.gov/coronavirus/2019-ncov/travelers/travel-during-covid19.html#unvaccinated-people
https://www.cdc.gov/coronavirus/2019-ncov/travelers/international-travel-during-covid19.html#unvaccinated-people
https://www.cdc.gov/coronavirus/2019-ncov/need-extra-precautions/people-with-medical-conditions.html
http://publichealth.lacounty.gov/acd/ncorona2019/medication/
http://publichealth.lacounty.gov/acd/ncorona2019/vaccine/schedules/
http://publichealth.lacounty.gov/acd/ncorona2019/vaccine/HCWSignup/

Հիշեք՝ 

• Ժամանակին անել COVID-19-ի դեմ պատվաստումները: 

• Ունենալ COVID-19-ի թեստերի պաշար կամ իմանալ, թե որտեղ պետք է թեստավորվել: 

Թեստավորվեք COVID-ի համար, եթե ունեք ախտանիշներ կամ սերտ շփում եք ունեցել 

վարակված անձի հետ։ 

• Լինել պատրաստված և ունենալ COVID-19-ի բուժման ծրագիր: COVID-ը բուժող 

դեղամիջոցները լավագույնս գործում են, եթե տրվում են հնարավորինս շուտ: Ծրագրեք 

նախօրոք՝ ուշացումներից խուսափելու համար: 

• Անմիջապես դիմել բուժօգնության, եթե ձեր թեստի արդյունքը դրական է, նույնիսկ եթե ձեր 

ախտանիշները մեղմ են: 

• Կրել բարձր պաշտպանության դիմակ, ինչպիսիք են՝ դեմքը լավ գրկող N95, KN95, KF94 

դիմակները կամ կրկնակի դիմակը, երբ այլ մարդկանց հետ գտնվում եք փակ տարածքներում, 

հատկապես՝ հանրային վայրերում:  

• Խրախուսեք այն մարդկանց, ում հետ ժամանակ եք անցկացնում, օգնել ձեզ պաշտպանել: 

Նրանք պետք է ժամանակին անեն COVID-19-ի դեմ  պատվաստումները, ներառյալ՝ ստանան 

իրենց թարմացված խթանիչը, կրեն բարձր պաշտպանիչ դիմակ փակ հասարակական 

վայրերում և այլ քայլեր ձեռնարկեն՝ նվազեցնելու իրենց՝ COVID-19-ով վարակվելու և վարակը 

ձեզ փոխանցելու վտանգը: 

 

COVID-19-ը բուժող դեղամիջոցներ 

 

Եթե դուք վարակվեք COVID-19-ով, կարող եք ընդունել դեղամիջոցներ, որոնք կօգնեն ձեզ խուսափել 

ծանր հիվանդանալուց: Դրանք կարող են նաև օգնել, որ ձեր թեստի պատասխանը ավելի շուտ 

բացասական լինի և կարող են նվազեցնել երկարատև COVID-19-ի վտանգը:  Արդյունավետ լինելու 

համար այդ դեղամիջոցների ընդունումը պետք է սկսել առաջին մի քանի օրվա ընթացքում (5 օրվա 

ընթացքում՝ բերանով ընդունվող դեղերի դեպքում, և 7 օրվա ընթացքում՝ ներերակային բուժման 

դեպքում): Բամաթիվ չափահասներ և որոշ երեխաներ համապատասխանում են COVID-19-ի 

դեղամիջոցներ ստանալու չափանիշներին:Հավելյալ տեղեկությունների համար տես՝ 

ph.lacounty.gov/covidmedicines:  

http://publichealth.lacounty.gov/media/Coronavirus/
https://www.cdc.gov/coronavirus/2019-ncov/vaccines/stay-up-to-date.html
http://publichealth.lacounty.gov/acd/ncorona2019/medication/#prophylactics

Եղեք պատրաստված և ունեցեք COVID-19-ի դեմ բուժում ստանալու 

ծրագիր. 

• Ձեր բժիշկը կամ շտապ օգնության կենտոնը կարող են ձեզ 

նշանակել դեղատոմս: Եթե ձեզ անհրաժեշտ է ներերակային 

բուժում, ձեր բժիշկը կարող է ձեզ ուղղորդել բուժման կենտրոն: 

Ձեր դեղերը ստանալու համար այլցելեք ASPR.HHS.gov/TesttoTreat 

կայքէջ, սեղմեք “Find Locations” (գտնել վայրը), մուտքագրեք ձեր հասցեն և փոստային 

դասիչը (zip code) և սեղմեք “Locations to fill a prescription” (վայրեր, որտեղից կարող եք 

վերցնել դեղորայքը) վանդակը: 

• Դուք կարող եք օգտվել Թեստավորվիր և Բուժվիր (Test to Treat) ծրագրից: Վայրը 

գտնելու համար այլցելեք ASPR.HHS.gov/TesttoTreat կայքէջ, սեղմեք “Find Locations” 

(գտնել վայրը), մուտքագրեք ձեր հասցեն և փոստային դասիչը (zip code) և սեղմեք 

“Locations with testing, medical visits, and medication” (թեստավորման, բժշկական այցերի 

և դեղորայքի համար վայրեր) վանդակը: 

• Դուք կարող եք գնալ որոշակի դեղատներ: Որոշ դեղատներ, ներառյալ՝ որոշ CVS և 

Walgreens, կարող են նշանակել բերանով ընդունվող դեղամիջոցներ՝ COVID-ի բուժման 

համար: Զանգահարեք ձեր դեղատուն՝ տեսնելու, թե արդյոք նրանք առաջարկում են 

այս ծառայությունը: 

• Դուք կարող եք օգտվել Հանրային Առողջության Վարչության 

Հեռաառողջապահության Ծառայությունից (հասանելի է շաբաթը յոթ օր՝ 

առավոտյան 8:00-ից երեկոյան 8:30-ը՝ 833-540-0473 հեռախոսահամարով): Սա լավ 

տարբերակ է այն մարդկանց համար, ովքեր չունեն բժիշկ կամ բժշկական 

ապահովագրություն կամ չեն կարող ժամադրություն ստանալ: 

Թեստավորվիր և Բուժվիր և Հեռաառողջապահության (Tele-health) Ծառայությունները 

ապահովում են հեշտ հասանելիություն COVID-19-ի թեստավորմանը, առողջական 

վիճակի գնահատմանը և, իրավասու լինելու դեպքում, բերանով ընդունվող 

դեղորայքով COVID-19-ի բուժմանը: Լրացուցիչ տեղեկությունների համար տե՛ս՝  

ph.lacounty.gov/covidmedicines: 

ԽՈՐՀՈՒՐԴ: Կազմեք բոլոր դեղամիջոցների ցանկը, որոնք ընդունում եք՝  ներառելով առանց 

դեղատոմսի վաճառվող դեղերը և այլ միջոցները (վիտամիններ, բույսեր և այլն): Բժշկին 

անհրաժեշտ է իմանալ՝ ինչ դեղամիջոցներ եք ընդունում, նախքան բուժում նշանակելը: 

Հնարավոր է՝  նրանք ձեզ ասեն, որ դադարեցնեք ձեր մշտական դեղերի օգտագործումը կամ 

նվազեցնեք դրանց չափաբաժինը, քանի դեռ  դուք ընդունում եք ձեր COVID-ի բուժումը: 

 

http://publichealth.lacounty.gov/media/Coronavirus/
https://aspr.hhs.gov/TesttoTreat/Pages/default.aspx
https://aspr.hhs.gov/TestToTreat/Pages/default.aspx
https://aspr.hhs.gov/TesttoTreat/Pages/default.aspx
http://publichealth.lacounty.gov/acd/ncorona2019/medication/

